
ຜູ້ອຳນວຍການກອງທຶນຫຼຸດຜ່ອນຄວາມທຸກຍາກ ນຳພາ​ພະນັກງານ​ຂັ້ນ​ນຳ​ຈາກ​ສູນ​ກາງ ຊາວ​ໜຸ່ມປະຕິວັດ​ລາວ ຢ້ຽມຢາມເມືອງເປົ້າໝາຍ ຂອງ ​ໂຄງການປັບປຸງ​ຊີວິດ​ການ​ເປັນ​ຢູ່​ເພື່ອ​ຄໍ້າປະກັນ​ທາງ​ດ້ານ​ໂພຊະ​ນາ​ການທີ່​ແຂວງ​ສະຫວັນ​ນະ​ເຂດ
ຄະນະ​ທັດສະນະ​ສຶກສາ ລົງ​ຢ້ຽມຢາມສວນສາທິດ​ດ້ານ​ໂພ​ຊະນາ​ການ ບ້ານ​ສະ​ແກງ ​ເມືອງ​ເຊ​ໂປ​ນ
​ໂດຍ: ສິນ​ນະຄອນ ອິນ​ທິລາດ
​
ໃນວັນ​ທີ 17-21 ​ມິຖຸນາ 2013, ທ່ານ  ບຸນກວ້າງ  ສຸວັນນະພັນ   ຜູ້ອຳນວຍການບໍລິຫານກອງທຶນຫຼຸດຜ່ອນຄວາມທຸຍາກ ໄດ້ນຳພາພະນັກງານຂັ້ນນຳຈາກສູນກາງຊາວໜຸ່ມປະຊາຊົນ​ປະຕິວັດ​ລາວ ລົງເຄື່ອນໄຫວຊຸກຍູ້ຂະບວນການຊາວໜຸ່ມໃນ 5 ບ້ານຄື: ບ້ານ​ສະ​ແກງ, ບ້ານ​ນາ​ຫລວງ (​ເຜົ່າ​ມະ​ກອງ), ບ້ານ​ນາ​ໂທມ (​ເຜົ່າ​ຜູ່​ໄທ), ບ້ານ​ເຄວິ​ງ (​ເຜົ່າ​ຕຣີ) ​ແລະ ບ້ານ​ແກ້ງ​ກວີ (​ເຜົ່າ​ຜູ່​ໄທ) ທີ່​ເປັນ​ບ້ານ​ເປົ້າ​ໝາຍ  ຂອງ ​ໂຄງການ​ປັບປຸງ​ຊີວິດ​ການ​ເປັນ​ຢູ່​ເພື່ອ​ຄໍ້າປະກັນ​ດ້ານ​ໂພ​ສະນາ​ການ (​ໂຄງການ​ທົດ​ລອງ​ຂອງ ກອງ​ທຶນ​ຫລຸດຜ່ອນ​ຄວາມທຸກ​ຍາກ) ​ທີ່ເມືອງ​ເຊ​ໂປ​ນ. ​ຈຸດປະສົງ​ຂອງ​ການ​ຢ້ຽມຢາມ​ເຮັດ​ວຽກ​ໃນ​ເທື່ອ​ນີ້ ກໍ່​ແມ່ນ​ເພື່ອ​ສຶກສາ​ຄວາມ​ເປັນ​ໄປ​ໄດ້​ໃນ​ການ​ຮ່ວມ​ມືກັນລະຫວ່າງ​ສອງ​ໜ່ວຍ​ງານ​ໃນວຽກ​ງານ​ການ​ກໍ່​ສ້າງ​ນັກພັດທະນາຊົນນະບົດ​ຜູ້​ໜຸ່ມ​ນ້ອຍ. 
​
ໃນ​ໂອກາດ​ນີ້ ທ່ານ ວິລະກອນ ແກ້ວດວງທອງ ຜູ້ຊ່ວຍເລຂາສູນກາງຊາວໜຸ່ມ, ທ່ານ ຄຳປຸ່ນ  ແກ້ວວິພາພອນ ຮອງຫົວໜ້າກົມພັດທະນາສີມືແຮງງານສູນກາງຊາວໜຸ່່ມ ພ້ອມດ້ວຍພະນັກງານຊາວໜຸ່ມ​ ໄດ້ຮັບຟັງການ​ລາຍ​ງານຈາກຊາວໜຸ່ມແຕ່ລະບ້ານ ​ກ່ຽວ​ກັບ​ວຽກ​ງານ​ສົ່ງ​ເສີມ​ກິດຈະກຳ​ສ້າງ​ລາຍ​ຮັບ​ຂອງ​ພໍ່​ແມ່​ປະຊາຊົນ​ພາຍ​ໃນ​ບ້ານ ​ແລະ ການ​ເຄື່ອນ​ໄຫວ​ອື່ນໆ. ທ່ານຜູ້ຊ່ວຍເລຂາ ໄດ້ເນັ້ນໃຫ້ຊາວໜຸ່ມໃນແຕ່ລະບ້ານຕ້ອງໄດ້ສ້າງຂະບວນການໃນການພັດທະນາ,  ​ໂດຍ​ສະ​ເພາະໃຫ້ຊາວໜຸ່ມທີ່ບໍ່ທັນມີວຽກເຮັດງານທຳຕ້ອງຮ່ວມມືກັບ ທລຍ  ຈັດຕັ້ງກຸ່ມຊ່ວຍເຫຼືອເຊິ່ງກັນ ແລະ ກັນຕາມຮູບແບບການພັດທະນາ ຂອງ ທລຍ ເພື່ອເລືອກເອົາວິຊາທີ່ຕົນມັກ ແລະ ຕັ້ງໃຈຝຶກອົບຮົມໃຫ້ເປັນອາຊິບ, ຊອກຫາລາຍຮັບເພື່ອສ້າງເສດຖະກິດຄອບຄົບ ​ແລະ ລຶບລ້າງຄວາມທຸກຍາກໃຫ້ໄດ້ຕາມແນວທາງນະໂຍບາຍຂອງພັກ ແລະ ລັດຖະບານ.
​
ໃນ​ເທື່ອ​ນີ້ ຄະນະ​ຢ້ຽມຢາມ ຍັງ​ໄດ້ມອບອຸປະກອນການສຶກສາຈຳນວນໜຶ່ງ ເປັນຕົ້ນ ປື້ມຂຽນ , ປິກ , ປື້ມຕຳລາຮຽນ ແລະ ອຸປະກອນກິລາ ໃຫ້ແກ່ 3 ບ້ານເປົ້າໝາຍ ຄື : ບ້ານນາຫຼວງ ກຸ່ມມັນຈີ , ບ້ານ ນາໂທນ ກຸ່ມລາດຫໍ້ , ບ້ານເຄວິງ  ກຸ່ມສະອີຕ້ອນ ເພື່ອເປັນການຊຸກຍູ້ຂະບວນການຊາວໜຸ່ມໃຫ້ໄດ້ມີການເຄື່ອນ​ໄຫວວຽກກິລາ, ໃຫ້ເຍົາວະຊົນ-ຊາວໜຸ່ມ ໄດ້ນຳໃຊ້ອຸປະ ກອນການສຶກສາ ເຂົ້າໃນການພັດທະນາຕົນເອງ.
ພາຍຫຼັງ​ການ​ຢ້ຽມຢາມ​ເຮັດ​ວຽກ​ໃນ​ເທື່ອ​ນີ້ ສອງ​ຝ່າຍ​ຈະ​ນຳ​ເອົາ​ບັນຫາ​ຕ່າງໆ​ທີ່​ພົບ​ເຫັນ​ຢູ່​ພາກ​ສະໜາມ​ມາ​ຄົ້ນຄວ້າ ​​ເພື່ອ​ຜັນ​ຂະຫຍາຍ​ເປັນ​ແຜນການ​ຈັດ​ຕັ້ງ​ປະຕິບັດ​ຕົວ​ຈິງ​ພາຍ​ໃນ​ທ້າຍ​ປີ​ນີ້. 

